Мемлекеттік тіл – менің тілім

        2008 жылғы 22 қыркүйек күні мектебімізде мемлекеттік тілдің мәртебесін көтеру, оқушылардың мемлекеттік тілге деген құрмет сезімін қалыптастыру мақсатында                     қазақ тілі мен әдебиеті пәнінің мұғалімдері Тілдер мерекесіне арналған сыныптан тыс іс-шаралар ұйымдастырды. Бұл күні сабақтардың кіріспе, қорытынды кезеңдері қазақ тілінде өтіп, үзілістетерде қазақ халқының ұлттық ойындары ойналып, мемлекеттік тілде шағын сайыстар ұйымдастырылды. Мектептің мәжіліс залында 8-9 сыныптар арасында «Тіл – достықтың құралы» атты сайыс өтті. Сайыс  5 бөлімнен тұрды. 8 сынып оқушылары: Нехорошкова Ксения мен Ахметова Рашида  мақал-мәтелдерді көп білумен алға шықса,                 9 сынып оқушылары: Жәлелова Гаухар, Ибраева Жанар мен Тимофеева Женя  өлеңді мәнерлеп оқу бөлімінде ерекше көзге түсті. Көрермендер арасындағы сайыста 8 сынып оқушылары жеңіске жетті. Ал мектептің екінші қабатындағы фойеде 10-11 сыныптар арасында «Асулардан асу» көшбасшылар конкурсы өтті. Бұл конкурста бес асудан сүрінбей өткен Шамғалиева Ақмарал жеңімпаз атанды. Қалған оқушыларға ынталандыру сыйлығы ұсынылды. Бастауыш сынып оқушыларына музыкалық іс-шара ұйымдастырылды. 3 сынып оқушылары қазақ әндерін тамылжыта орындап, көрермендердің көзайымы болды. 

Бұл күні мектеп оқушылары мен мұғалімдері барынша қазақ тілінде сөйлеп, мемлекеттік тілді қаншалықты меңгергендерін көрсетуге тырысты.
